
         Шуа:
      1. Пыртны «Коми Республикаын кадрӧвӧй резерв да Коми Республикаса канму органлӧн кадрӧвӧй резерв йылысь положение вынсьӧдӧм йылысь» Коми Республикаса Юралысьлӧн 2005 во кӧч тӧлысь 27 лунся 128 №-а Индӧдӧ вежсьӧмъяс содтӧдын индӧм серти.
         2. Тайӧ Индӧдыс  вынсялӧ сійӧс  официальнӧя йӧзӧдан лунсянь дас лун кольӧм мысти.

2013 вося урасьӧм тӧлысь 25 лунся 22 №-а Индӧд дорӧ

СОДТӦД
 
«Коми Республикаын кадрӧвӧй резерв да Коми Республикаса канму органлӧн кадрӧвӧй резерв йылысь положение вынсьӧдӧм йылысь» Коми Республикаса Юралысьлӧн 2005 во кӧч тӧлысь 27 лунся 128 №-а Индӧдӧ пыртӧм
ВЕЖСЬӦМЪЯС
 

        «Коми Республикаын кадрӧвӧй резерв да Коми Республикаса канму органлӧн кадрӧвӧй резерв йылысь положение вынсьӧдӧм йылысь» Коми Республикаса Юралысьлӧн 2005 во кӧч тӧлысь 27 лунся 128 №-а Индӧдын:
           Коми Республикаын кадрӧвӧй резерв да Коми Республикаса канму органлӧн кадрӧвӧй резерв йылысь положениеын, мый вынсьӧдӧма Индӧдӧн (содтӧд):
           1) 4 пунктын «Россия Федерацияса гражданскӧй канму служащӧйяслӧн ӧтвывтӧм реестр да» кывъяс киритны;
           2) 6 пунктын «(Коми Республикаса Юралысьӧн либӧ Коми Республикаса Веськӧдлан котырӧн лӧсьӧдӧм Коми Республикаса олӧмӧ пӧртысь власьт органъясын, Коми Республикаса канму органъясын  чинъяс кындзи, кутшӧмъясӧс колӧ вежны урчитӧм кадколаст вылӧ)» кывъяс киритны;
             3) 10 пункт гижны тадзи:
    «10. Канму органлӧн кадрӧвӧй резервӧ гражданскӧй служащӧйӧс (гражданинӧс) пыртӧм йылысь решение оформитсьӧ канму органса актӧн да акт примитан лунсянь вит уджалан лунӧн гижӧда формаын юӧртсьӧ мортлы, кодӧс пыртӧма кадрӧвӧй резервӧ.»;
             4) 12 пунктын:
           а) 1 пунктулӧ содтыны «, Коми Республикаса кадрӧвӧй резервысь мӧд канму органын гражданскӧй службаса чинӧ индан, гражданскӧй служащӧйлӧн недыр кадколастӧ абутӧмлун кежлӧ гражданскӧй службаса чинӧ индан лоӧмторъяс кындзи»;
           б) 2 пунктув гижны тадзи:
     «2) сэк, кор  сійӧс индӧны гражданскӧй службаса чинӧ, мый ӧткодь тӧдчанлуна канму службаса чинлы, кӧні кадрӧвӧй резервын сійӧ сулалӧ, либӧ сыкӧд йитӧдын гражданскӧй службаса вылынджык сулалысь чинӧ, гражданскӧй служащӧйлӧн недыр кадколастӧ абутӧмлун кежлӧ гражданскӧй службаса чинӧ индан, а сідзжӧ  Коми Республикаса кадрӧвӧй резервысь мӧд канму органын гражданскӧй службаса чинӧ индан да «помощникъяс (сӧветникъяс)» категорияса гражданскӧй служба чинӧ индан  лоӧмторъяс кындзи;»;
            в) 6 пунктулын «9,» лыдпас киритны, «40 статьяӧн» кывъяс вежны «40, 592 статьяясӧн» кывъясӧн;
           г) 10 пунктув киритны;
           5) 13 пункт гижны тадзи:
           «13. Гражданскӧй служащӧйӧс (гражданинӧс) канму органса кадрӧвӧй резервысь киритӧм йылысь решение примитсьӧ тайӧ  Положениелӧн 12 пунктӧн урчитӧм лоӧмторъяс  лоан лунсянь ӧти тӧлысь чӧжӧн, оформитсьӧ канму органса актӧн да акт примитан лунсянь вит уджалан лунӧн гижӧда формаын юӧртсьӧ мортлы, кодӧс киритісны кадрӧвӧй резервысь.
           Гражданскӧй служащӧйӧс (гражданинӧс) канму органса кадрӧвӧй резервысь киритӧм йылысь решение сійӧ вермас  обжалуйтны Россия Федерацияса оланпастэчас серти.»;
           6) 15 пункт гижны тадзи:
           «15. Коми Республикаса кадрӧвӧй резерв артмӧ подув вылын:
           Коми Республикаса веськӧдлан кадръяслӧн резерв;
           канму органъяслӧн кадрӧвӧй резерв.
           Коми Республикаса кадрӧвӧй резерв нуӧдӧ Коми Республикаса гражданскӧй канму службаӧн  веськӧдлан Коми Республикаса канму орган (водзӧ – гражданскӧй службаӧн веськӧдлан орган).
           Коми Республикаса кадрӧвӧй резервӧ тайӧ Положение серти пырӧны:
          1) гражданскӧй служащӧйяс (граждана), кодъясӧс пыртӧма канму органъяслӧн кадрӧвӧй резервӧ, кодъяс сетісны сӧгласлун Коми Республикаса кадрӧвӧй резервӧ найӧс пыртӧм да гражданскӧй службаӧн веськӧдлан органӧн налысь персональнӧй юӧр обработайтӧм вылӧ, - чинъясӧ, кутшӧмъяс серти найӧс пыртӧма канму органса кадрӧвӧй резервӧ.
       Гражданскӧй служащӧйӧс (гражданинӧс) Коми Республикаса кадрӧвӧй резервӧ пыртӧм збыльмӧдсьӧ сійӧс канму органса кадрӧвӧй резервӧ пыртӧмкӧд ӧти кадӧ.
            Гражданскӧй служащӧйӧс (гражданинӧс) Коми Республикаса веськӧдлан кадръяслӧн резервысь, канму органса кадрӧвӧй резервысь киритӧм лоӧ подулӧн гражданскӧй служащӧйӧс (гражданинӧс) Коми Республикаса кадрӧвӧй резервысь ӧти кадӧ киритӧм вылӧ;
           2) йӧз, кодъясӧс пыртӧма Коми Республикаса веськӧдлан кадръяслӧн резервӧ, кодъяс лӧсялӧны  квалификация серти корӧмъяслы, кутшӧмъясӧс урчитӧма  вылыс группаса «юрнуӧдысьяс» категорияса чинъяслы гражданскӧй службаса (канму службаса мукӧд сикас) стаж либӧ уджсикас серти уджалан стаж (опыт) серти, кодъяс сетісны сӧгласлун гражданскӧй службаӧн веськӧдлан органӧн налысь персональнӧй юӧр обработайтӧм вылӧ, - став группаса «юрнуӧдысьяс» категорияа чинъясӧ индӧм йӧзӧс  Коми Республикаса кадрӧвӧй резервӧ пыртӧм йылысь шыӧдчӧм подув вылын, кутшӧмӧс сетӧма канму службаӧн веськӧдлан органӧ.
           Коми Республикаса веськӧдлан кадръяслӧн резервӧ пыртӧм мортӧс Коми Республикаса кадрӧвӧй резервӧ пыртӧмын ӧткажитӧм вылӧ подулӧн лоӧ квалификация кузя корӧмъяслы,  кутшӧмъясӧс урчитӧма  вылыс группаса «юрнуӧдысьяс» категорияса чинъяслы гражданскӧй службаса (канму службаса мукӧд сикас) стаж либӧ уджсикас серти уджалан стаж (опыт) серти,  лӧсявтӧмлун.
         Йӧзӧс, кодъясӧс пыртӧма Коми Республикаса веськӧдлан кадръяслӧн резервӧ, Коми Республикаса кадрӧвӧй резервӧ пыртӧм йылысь (пыртӧмын ӧткажитӧм йылысь) решение примитсьӧ канму службаӧн веськӧдлан органӧн  Коми Республикаса кадрӧвӧй резервӧ пыртӧм йылысь  индӧм йӧзсянь шыӧдчӧм воан кадсянь вит уджалан лунӧн, оформитсьӧ канму службаӧн веськӧдлан органлӧн инӧда актӧн да акт примитан лунсянь вит уджалан лунӧн гижӧда формаын юӧртсьӧ налы. Коми Республикаса кадрӧвӧй резервӧ йӧзӧс пыртӧм, кодъясӧс пыртӧма Коми Республикаса веськӧдлан кадръяслӧн резервӧ, збыльмӧдсьӧ канму службаӧн веськӧдлан органӧн Коми Республикаса кадрӧвӧй резервӧ пыртӧм йылысь акт примитан кадпассянь.
        Морт, кодӧс пыртӧма Коми Республикаса веськӧдлан кадръяслӧн резервӧ, Коми Республикаса кадрӧвӧй резервӧ, киритсьӧ Коми Республикаса кадрӧвӧй резервысь:
         а) тайӧ Положениелӧн 12 пунктса 4, 6-9, 11 пунктувъясӧн урчитӧм помкаяс вӧсна;
         б) Коми Республикаса веськӧдлан кадръяслӧн резервысь киритӧмкӧд йитӧдын.
          Мортӧс, кодӧс пыртӧма Коми Республикаса веськӧдлан кадръяслӧн резервӧ, Коми Республикаса кадрӧвӧй резервысь киритӧм йылысь решение примитсьӧ канму службаӧн веськӧдлан органӧн лоӧмторъяс заводитчӧм йылысь, кутшӧмъяс бӧрын  мортӧс киритісны Коми Республикаса кадрӧвӧй резервысь, юӧр воан лунсянь ӧти тӧлысьӧн, оформитсьӧ  канму службаӧн веськӧдлан органлӧн инӧда актӧн да акт примитан лунсянь вит уджалан лунӧн гижӧда формаын юӧртсьӧ мортлы, кодӧс киритӧма Коми Республикаса кадрӧвӧй резервысь.
          Коми Республикаса кадрӧвӧй резервысь мортӧс, коді пырӧ Коми Республикаса веськӧдлан кадръяслӧн резервӧ, киритӧм йылысь решение сійӧ вермас обжалуйтны Россия Федерацияса оланпастэчас серти.»;
          7) 18 пунктса квайтӧд абзацын «подулалӧм корӧм серти» кывъяс бӧрын содтыны «, сылӧн воан лунсянь дас уджалан лунӧн,» кывъяс;
         8) 20 пунктын «Абу ӧтчыдысь ӧткажитӧм» кывъяс вежны «Ӧткажитӧм» кывйӧн;
         9) 23-29 пунктъяс гижны тадзи:
          «23. Гражданскӧй служащӧйяскӧд (гражданакӧд), кодъяс пырӧны канму органса кадрӧвӧй резервӧ,  удж нуӧдсьӧ гражданскӧй служащӧйӧс (гражданинӧс) уджсикас кузя сӧвмӧдан торъя план серти.
          Гражданскӧй служащӧйӧс (гражданинӧс), коді пырӧ канму органса кадрӧвӧй резервӧ, уджсикас серти сӧвмӧдан торъя план вынсьӧдігӧн канму органса юрнуӧдысьӧн индыссьӧ морт, коді кывкутӧ гражданскӧй служащӧйӧн (гражданинӧн) лӧсялана план збыльмӧдӧмысь (водзӧ – наставник).
          Гражданскӧй служащӧйӧс (гражданинӧс), коді пырӧ канму органса кадрӧвӧй резервӧ, уджсикас серти сӧвмӧдан торъя план  лӧсьӧдсьӧ куим экземплярын, кутшӧмъяс лоӧны гражданскӧй служащӧйлӧн (гражданинлӧн), коді пырӧ канму органса кадрӧвӧй резервӧ, киын, канму органса кадрӧвӧй службаын да наставник дорын.
         24. Гражданскӧй служащӧйӧс (гражданинӧс), коді пырӧ канму органса кадрӧвӧй резервӧ, уджсикас серти сӧвмӧдан торъя план збыльмӧдӧм бӧрся видзӧдӧм быд во пӧртсьӧ олӧмӧ канму органса кадрӧвӧй службаӧн, коді быд во ӧшым тӧлысь 10 лунӧдз  донъялӧ гражданскӧй служащӧйӧн (гражданинӧн) ӧнія во кежлӧ уджсикас серти сӧвмӧдан торъя план збыльмӧдӧм.
 
VI. Коми Республикаса кадрӧвӧй резерв да канму органса кадрӧвӧй 

резерв кузя учёт нуӧдӧм
 

         25. Быд гражданин вылӧ, коді пырӧ канму органса кадрӧвӧй резервӧ, лӧсьӧдсьӧ персональнӧй делӧ. Канму органса кадрӧвӧй резервӧ пырысь гражданинлӧн персональнӧй делӧӧ пыртсьӧны татшӧм документъяс: конкурсын участвуйтӧм вылӧ шыӧдчӧм, уджпас небӧг копия, уджсикас серти велӧдчӧм йылысь документ копияяс, кадрӧвӧй резервӧ пыртӧм йылысь документ копияяс, конкурс материалъяс (сы лыдын анкетаяс, тестъяс), мукӧд документ, кутшӧм йитчӧма гражданинлӧн кадрӧвӧй резервӧ пырӧмкӧд, кадрӧвӧй резервысь киритӧм йылысь документ копияяс.
       Кадрӧвӧй резерв лӧсьӧдысь канму органса кадрӧвӧй резервӧ пырысь гражданскӧй служащӧйлӧн личнӧй делӧӧ  пыртӧны гражданскӧй служащӧйӧс кадрӧвӧй резервӧ пыртӧм йылысь  документъяслысь копияяс, кадрӧвӧй резервысь киритӧм йылысь документъяслысь копияяс.
       Коми Республикаса веськӧдлан кадръяслӧн резервӧ пыртӧм мортлӧн персональнӧй делӧ дорӧ Коми Республикаса кадрӧвӧй резервӧ сійӧс пыртан кадсянь пыртӧны гражданскӧй службаӧн веськӧдлан органлысь Коми Республикаса кадрӧвӧй резервӧ пыртӧм йылысь  шыӧдчӧм да решение, гражданскӧй службаӧн веськӧдлан органлысь Коми Республикаса кадрӧвӧй резервысь киритӧм йылысь решение, а сідзжӧ документъяс, кутшӧмъяс лоины татшӧм решение примитӧмын  подулӧн.
      26. Гражданскӧй служащӧй (гражданин) сетӧ канму органӧ, кодлӧн кадрӧвӧй резервӧ сійӧ пырӧ, ас йывсьыс сетӧм юӧръясын вежсьӧмъяс йылысь юӧр тайӧ вежсьӧмъяссӧ эскӧдысь документъяслысь копияяс содтӧмӧн, тайӧ юӧръяслӧн вежсян кадсянь 10 уджалан лунӧн.
       27. Канму органса кадрӧвӧй резерв да Коми Республикаса кадрӧвӧй резерв нуӧдсьӧ гражданскӧй службаса прӧст чин вежӧм вылӧ кандидатъяслӧн списокӧн, кӧні гражданскӧй службаса чинъяс чукӧртӧма чукӧръяс да категорияяс кузя тайӧ Положение дорӧ 1 содтӧдын индӧм серти.
       Канму органса кадрӧвӧй резерв да Коми Республикаса кадрӧвӧй резерв нуӧдсьӧ юӧръяслӧн электроннӧй база ногӧн персональнӧй юӧръяс доръян средствоясӧн вӧдитчӧмӧн.
       Гражданскӧй служащӧйӧс (гражданинӧс) кадрӧвӧй резервӧ пыртӧм йылысь, гражданскӧй служащӧй (гражданин) йылысь юӧръяс вежсьӧм йылысь, а сідзжӧ гражданскӧй служащӧйӧс (гражданинӧс) кадрӧвӧй резервысь киритӧм йылысь юӧр пыртсьӧ юӧръяслӧн электроннӧй базаӧ гражданскӧй службаӧн веськӧдлан органӧн лӧсялана решение примитан либӧ канму органъяссянь юӧр воан лунсянь вит уджалан лунӧн.
      28. Канму органса кадрӧвӧй резервӧ вежсьӧмъяс пыртӧм йылысь юӧр быд тӧлысь (быдтӧлысся бӧръя лун вылӧ юӧр серти) отчётнӧй тӧлысь бӧрын мунысь 5 лунӧдз ыстыссьӧ канму органӧн гражданскӧй службаӧн веськӧдлан органӧ электроннӧй формаын.
      29. Канму органъяс быд во урасьӧм тӧлысь 1 лунӧдз сетӧны гражданскӧй службаӧн веськӧдлан органӧ канму органса кадрӧвӧй резерв тэчас йылысь юӧр тайӧ Положение дорӧ содтӧдын индӧм форма серти да канму органса кадрӧвӧй резерв мунӧм йылысь отчёт тайӧ Положение дорӧ 3 содтӧдын индӧм форма серти.»;
      10) Коми Республикаса кадрӧвӧй резерв да Коми Республикаса канму органлӧн кадрӧвӧй резерв йылысь положение дорӧ 1 содтӧд гижны тайӧ вежсьӧмъяс дорӧ 1 содтӧдын индӧм серти;
       11) Коми Республикаса кадрӧвӧй резерв да Коми Республикаса канму органлӧн кадрӧвӧй резерв йылысь положение дорӧ 2 содтӧдлӧн 2 юкӧд гижны тайӧ вежсьӧмъяс дорӧ 2 содтӧдын индӧм серти.
 

                                                                                                                                                  «Коми Республикаын кадрӧвӧй резерв да 

Коми Республикаса канму органлӧн кадрӧвӧй резерв йылысь 

положение вынсьӧдӧм йылысь» Коми Республикаса Юралысьлӧн 

2005 во кӧч тӧлысь 27 лунся 128 №-а Индӧдӧ пыртӧм вежсьӧмъяс дорӧ

1 СОДТӦД
«Коми Республикаса кадрӧвӧй резерв да
 Коми Республикаса канму органлӧн кадрӧвӧй резерв йылысь 

положение дорӧ 

1 СОДТӦД

____________________________________________________-са

(Коми Республикаса канму органлӧн нимпас)

кадрӧвӧй резерв
(Коми Республикаса кадрӧвӧй резерв)
 

	Гражданскӧй служащӧйлӧн (гражданинлӧн), коді пырӧ кадрӧвӧй резервӧ, ов,ним,вич
	Кадрӧвӧй резервӧ пырысь гражданскӧй служащӧйлӧн (гражданинлӧн) СНИЛС


	Чужан лун, тӧлысь, во
	Уджаланін, чин
	 Велӧдчӧм (тшупӧд, уджсикас, квалификация, велӧдчан заведениелӧн нимпас, помалан во) 
	Канму службаса стаж
	Кадрӧвӧй резервӧ пыртан кадпас вылӧ уджсикас серти уджалан стаж (опыт) (сэк, кор эм кык да унджык уджсикас, уджалан стаж (опыт) индыссьӧ став серти торйӧн
	Кадрӧвӧй резервӧ пыртан кадпас
	Содтӧд уджсикаса тӧдӧмлун йылысь юӧръяс (велӧданін,  велӧдчан ног, велӧдчан во, тема, час лыд)
	Йитӧд вылӧ инпас да телефон

	1
	2
	3
	4
	5
	6
	7
	8
	9
	10

	Коми Республикаса гражданскӧй канму службалӧн чин категория

	Коми Республикаса гражданскӧй канму службалӧн чин чукӧр

	Коми Республикаса гражданскӧй канму службалӧн чин, кутшӧм вылӧ лӧсьӧдӧма кадрӧвӧй резерв, нимпас 

(тэчас юкӧдув индытӧг)

	 
	 
	 
	 
	 
	 
	 
	 
	 
	 


 

Пасйӧд. Коми Республикаса кадрӧвӧй резервын индыссьӧ сідзжӧ Коми Республикаса канму орган, кодлӧн кадрӧвӧй резервӧ пырӧ гражданскӧй служащӧй (гражданин).».

          «Коми Республикаын кадрӧвӧй резерв да 

Коми Республикаса канму органлӧн кадрӧвӧй резерв йылысь 

положение вынсьӧдӧм йылысь» Коми Республикаса Юралысьлӧн 

2005 во кӧч тӧлысь 27 лунся 128 №-а Индӧдӧ пыртӧм вежсьӧмъяс дорӧ

2 СОДТӦД
 

 
«2 юкӧд. Уджсикасӧ пыртӧм серти Коми Республикаса канму органлӧн кадрӧвӧй резерв тэчас йылысь юӧръяс

	Коми Республикаса гражданскӧй канму служба чин категорияяслӧн да чукӧръяслӧн, кутшӧмъясӧс вежӧм вылӧ лӧсьӧдӧма кадрӧвӧй резерв, нимпас
	Стрӧка № 
	1 юкӧдлӧн 3 графаысь:

	
	
	Коми  Республикаса гражданскӧй канму служащӧйяс
	сы лыдын Коми Республикаса канму органлӧн гражданскӧй канму служащӧйяс 3 графаысь


	Коми Республикаса муниципальнӧй служащӧйяс
	федеральнӧй канму служащӧйяс

	1
	2
	3
	4
	5
	6

	Юрнуӧдысьяс — ставнас

(201-203 стрӧкаяслӧн ыджда)
	200
	 
	 
	 
	 

	сы лыдын чукӧръяс серти:

вылыс
	 
201
	 
	 
	 
	 

	ыджыд
	202
	 
	 
	 
	 

	нуӧдысь
	203
	 
	 
	 
	 

	Специалистъяс — ставнас

(205-207 стрӧкаяслӧн ыджда)
	204
	 
	 
	 
	 

	сы лыдын чукӧръяс серти:

ыджыд
	 
205
	 
	 
	 
	 

	нуӧдысь
	206
	 
	 
	 
	 

	шӧр
	207
	 
	 
	 
	 

	Могмӧдысь специалистъяс — ставнас 

(209-210 стрӧкаяс ыджда)
	208
	 
	 
	 
	 

	сы лыдын чукӧръяс серти:

нуӧдысь
	 
209
	 
	 
	 
	 

	шӧр
	210
	 
	 
	 
	 

	Ставнас (200, 204, 208 стрӧкаяслӧн ыджда)
	211
	 
	 
	 
	 


».
 

 

 

Исп. Шомысова А.А., 12 470  зн. 
